
27.05.2024 

Inatsisartut Suleriaasianni § 37, imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

Naalakkersuisunut apeqqut: 

1. Inuit innarluutillit Kalaallit Nunaata iluani angalasinnaaneranni Mittarfeqarfinni 

aammalu Talittarfinni tikikkuminassuseq iliuuseqarfigineqarniarnerluni? 

2. Kalaallit Nunaanni mittarfeqarfiit talittarfiillu Inunnut innarluuteqartunut 

tulluarsagaanersut nakkutigineqartarpat? 

3. Arlaannik Naalakkersuisut ilassutissaqarpat? 

 (Inatsisartunut Ilaasortaq Marita Jessen, Inuit Ataqatigiit) 

Tunngavilersuut: 

 Inuit innarluuteqartut pisinnaatitaaffigaat Naalagaaffiit Peqatigiit 

isumaqatigiissutaat malillugu immikkoortoq 19: “Nammineq 

inuuneqarnissamut pisinnaatitaaffik aamma inuiaqatigiinnut ilaatinneqarneq. 

Naalagaaffiit peqataasut akuersissutigaat inuit innarluutillit allatulli 

inuiaqatigiinni inuunissaminnut pisussaaffeqartut assigiinnik qinigassaqarlutik 

aammalu iliuusissanik sunniuteqarluartunik naleqquttunillu alajangiisussaallutik 

inuit innarluutillit pisussaaffimmik tassannga tamakkiisumik atuinissamut 

pisariillisaataasunik aammalu tamakkiisumik ilaalersitsisussanik  

nuiaqatigiinnullu peqataalersitsisussanik, ilanngullugu kinguliiniittut 

qulakkeernerisigut: a) inuit innarluutillit sumi najugaqarnissaminnik 

aalajangiisinnaanerat, aammalu sumi kinalu najugaqatigissanerlugu, allat 

pisarnerat naapertorlugu aamma pisussaaffeqassanngitsut najugaqariaatsimi 

aalajangersimasumi najugaqarnissamut, b) inuit innarluutillit 

angerlarsimaffimminni ikiuutitigut assigiinngitsunik neqeroorfigineqarnissamut 

periarfissaqartinneqarnissaat aammalu najugarisami ikiorneqarnissamut 

neqeroorutinik allanik, ilanngullugu inuiaqatigiinni peqataanissaq anguniarlugu 

inuttut ikiorneqarnissamik pisariaqartitat aammattaaq inuiaqatigiinnit 

immikkuulernissaq peernissarluunniit pinaveersaartinniarlugit. c) Inuiaqatigiit 

neqeroorutaat innuttaaqataasunullu nalinginnaasumik tamanut iluaqusersuutit 

inunnik innarluutilinnik tikinneqarsinnaanerat, allat assigalugit aammalu 

taakkua pisariaqartitaasa isiginiarneqarnissaat.” 

Tassani ersereermat inuit innarluuteqartut nunatsinni allatuulli 

angalasinnaanissaat. Kisiannili illoqarfiit ilai, aammalu nunaqarfiit 

tikikkuminassusaat mittarfeqarfiup tungaani talittarfiillu tulluanngitsuusut. 

Periarfissanik arlaannik misissuisoqarnersoq paaserusunnarpoq, ullumikkut 

siunissarlu eqqarsaatigalugu. Inuit innarluutillit pisinnaatitaaffigimmassuk 

toqqissillutik ikiorteqarlutik nammineerlutilluunniik iluamik 

angalasinnaatitaanerat. 


